
CHIZMA GEOMETRIYA 
FANINI MUSTAQIL 
BILISH FAOLIYATIGA OID 
KOMPETENSIYALARINI 
“VISIO” DASTURI VOSITASIDA 
RIVOJLANTIRISH METODIKASI
Tashimov Nurlan Erpolatovich
Nizomiy nomidagi O‘zMPU
Tasviriy san’at va muhandislik grafikasi kafedrasi PhD, dotsent

Annotatsiya: Ushbu maqolada talabalarning chizma geometriya fanidagi mustaqil bilish faoliyatiga oid kompetensiyala-
rini “Visio” dasturi vositasida berilgan tekislik yuzasining haqiqiy kattaligini tekis-parallel ko‘chirish usulida aniqlashga oid 
grafik masalani yechish orqali rivojlantirish metodikasi yoritilgan.

Kalit so‘zlar: chizma geometriya, mustaqil ta’lim, Visio, grafik dastur, vosita, metodika, geometrik figura, tekislik, tekis-
parallel ko‘chirish, kompetensiya, faoliyat.
Abstract: This article presents a methodology for developing students’ competencies in independent cognitive activity in 
the subject of descriptive geometry by solving a graphical problem related to determining the true size of a planar surface 
defined using Visio software through the plane-parallel translation method.

Key words: descriptive geometry, self-study, Visio, graphic program, tool, methodology, geometric figure, plane, 
plane-parallel translation, competence, activity.
Аннотация: В данной статье освещается методика развития компетенций студентов в области самостоятельной 
познавательной деятельности по дисциплине “Начертательная геометрия” путём решения графической задачи, 
связанной с определением истинной величины плоскостной поверхности, заданной средствами программы Visio, 
методом плоскопараллельного перемещения.

Ключевые слова: начертательная геометрия, самостоятельное обучение, Visio, графическая программа, сред-
ство, методика, геометрическая фигура, плоскость, плоскопараллельное перемещение, компетентность, дея-
тельность.

KIRISH
Oliy ta’limning o‘z oldiga qo‘yilgan asosiy vazifalaridan biri mutaxassisni o‘z-o‘zini rivojlantirishga, mustaqil 

ravishda bilimini oshirishga hamda innovatsion faoliyatga qodir bo‘lgan ijodiy shaxs sifatida shakllantirishdan 
iborat. Bunday vazifani amalga oshirish uchun tayyor bilimlarni o‘qituvchi tomonidan talabaga berishning o‘zi-
gina yetarli emas. Chunki bunday yondashuv talabaning bilimlarni o‘zlashtirish jarayonida passiv iste’molchiga 
aylanishiga olib keladi. Vaholanki, bugungi kunda bizga bilimlarni o‘zlashtirishda passiv iste’molchi emas, balki 
uning faol ijodkori bo‘lgan mutaxassislar zarur. Natija shunday bo‘lishi lozimki, bo‘lg‘usi mutaxassis har qanday 
nazariy va amaliy muammoni aniq ifodalay olsin, uni yechish yo‘llarini ilmiy yoki metodik jihatdan tahlil qila bilsin 
hamda eng maqbul va asosli natijalarni topib, ularning to‘g‘riligini isbotlab bera oladigan darajada yetuk bo‘lsin.

TADQIQOT METODOLOGIYASI
Ta’lim tizimidagi o‘zgarishlar, ayniqsa, ta’lim mazmuni bilan bog‘liq yangilanishlar talabalarning o‘qishini 

tashkil etishning yangi shakl va usullari haqida chuqur o‘ylashni talab etadi. Shu ma’noda, talabalarning mustaqil 
ishlarini tashkil etish nafaqat muhim shakl, balki ta’lim jarayonining asosini tashkil etuvchi muhim tarkibiy qism 
bo‘lishi taqozo etiladi. Bularning barchasi ta’lim berishning zamonaviy metodlarini egallashni, talabalarning 
ijodiy qobiliyatlarini rivojlantirishni hamda har bir talabaning imkoniyat va salohiyatini inobatga olgan holda 
potok va guruh asosidagi o‘qitishdan individual o‘qitishga bosqichma-bosqich o‘tishni ko‘zda tutadi.

Bu jarayonda asosiy masala talabalarning mustaqil ishlarining roli ortib borayotgani sababli oliy ta’limdagi 
o‘quv jarayonlarini tashkil etishni tubdan qayta ko‘rib chiqish zaruratining yuzaga kelishidir. O‘quv jarayoni 
shunday tashkil etilishi lozimki, uning natijasida talabaning mustaqil bilim olish, ushbu bilimlarni hayotga tatbiq 
etish qobiliyati, ko‘nikma va malakalari izchil shakllansin.

TAHLIL VA NATIJALAR
O‘qitish jarayonining samaradorligi va sifatini oshirish masalasida asosiy muammo talabalarning mustaqil 

bilish faoliyatiga oid kompetensiyalarini rivojlantirish bilan bog‘liqdir. Ushbu masalaning muhimligi shundaki, 
mustaqil bilish faoliyati nafaqat o‘quv materialini idrok etishga qaratilgan bo‘lib, balki talabaning bilishga bo‘lgan 
munosabatini shakllantirishga ham xizmat qiladi. Faoliyatning qayta ishlash xarakteri har doim subyektning 
faoliyati bilan uzviy bog‘liq bo‘ladi. Bilimni tayyor holda qabul qilish ko‘pincha talabaning kuzatuvdagi hodisalarni 
tushuntirishida va aniq masalalarni yechishda qiyinchiliklar tug‘diradi. Talabalar bilimida uchraydigan muhim 
kamchiliklardan biri nazariy holatlarni amaliyotga tatbiq eta olmaslik bilan bog‘liq bo‘lgan formalizm hisoblanadi. 
Shu bois, didaktikada uzoq yillardan buyon talabaning mustaqil bilish faoliyatini qanday rivojlantirish mumkinligi 
hamda buning uchun o‘qitishning qaysi usullari samarali ekanligi muhim muammo sifatida qaralib kelinmoqda.

O‘qitish jarayonining samaradorligini oshirish masalasini hal etish amalda sinovdan o‘tgan shart-sha-
roitlarni, shuningdek, talabalarning mustaqil bilish faoliyatini rivojlantirish vositalarini ilmiy asosda anglashni 
talab qiladi. Visio dasturining talabalar mustaqil faoliyatidagi o‘rni – chizma geometriya fanida Visio grafik dasturi 
orqali talabalar geometrik figuralar, masalan, to‘g‘ri burchak, aylana, uchburchak va boshqa shakllar chizmasini 
osonlik bilan yaratadilar. Vizual materiallar odatda nazariy bilimlarni yanada tushunarli va ravshan qiladi. Visio 
dasturining talabalar mustaqil faoliyatidagi vazifalari – talabalar geometrik shakllarni ko‘rgazmali qilish uchun 
shablonlar va elementlardan foydalanib, o‘zlari uchun interaktiv hamda ko‘rgazmali materiallarni yaratadilar.

Proyeksiyalovchi tekislikning haqiqiy kattaligi uni proyeksiyalar tekisligiga parallel holatga o‘tkazish orqali 
aniqlanadi. 1-rasmda ABC uchburchak tekisligi gorizontal proyeksiyalovchi holatda berilgan. Uning A’B’C’ gori-
zontal proyeksiyasi to‘g‘ri chiziq kesmasi ko‘rinishida bo‘ladi. A’B’C’ gorizontal proyeksiyasini A1’B1’C1’ frontal 
proyeksiyalar tekisligiga parallel ravishda keltiramiz [1].

1-rasm

aniqlansin (2-rasm). Bunday masala ikki marta parallel ko‘chirish orqali bajariladi. Birinchi ko‘chirishda ABC 
uchburchagining H proyeksiyasi gorizontal proyeksiyalar tekisligiga perpendikulyar holatga keltiriladi. Ikkinchi 
ko‘rinishda esa bu uchburchakning V proyeksiyasi frontal proyeksiyalar tekisligiga parallel ravishda joylashtiriladi.

2-rasm

Talabalar mustaqil faoliyatida Visio dasturining imkoniyatlari – geometrik elementlar, geometrik shakllar 
va geometrik jismlarning tayyor buyruqlar paketidan foydalanib, chizmalarni oson va tez bajarish, vaqtni tejash 
hamda grafik masalalarning fazoviy yechimini yaqqol ko‘rsatish imkonini beradi. Visio dasturidan foydalanib 
geometrik shakllar va diagrammalarni samarali yaratish mumkin.

XULOSA
Xulosa qilib aytganda, agar talabalar mustaqil ish jarayonida tekislik yuzasining haqiqiy kattaligini aniqlashga 

doir masalalarning yagona algoritm asosida yechilishini bilib va anglab olsalar, turli pozitsion masalalarni qiynal-
masdan yecha oladilar. Natijada talabalar o‘zlarining chizma geometriya fanidan mustaqil bilish faoliyatiga oid 
kompetensiyalarini Visio dasturi vositasida yanada rivojlantiradilar.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

